
Onurğa sütunundakı fəqərələr, quruluşundakı oxşar və fərqli cəhətlər
Onurğa sütunu 33-34 fəqərədən əmələ gələrək gövdənin nahiyələrinə müvafiq 5 hissəyə ayrılır. Boyun fəqərələri (7 ədəd ); döş fəqərələri (12 ədəd); bel fəqərələri (5 ədəd); oma fəqərələri (5); büzdüm fəqərələri (3-6, çox vaxt 4 ədəd) olur.
Boyun, döş və bel fəqərələri bütün həyat boyu müstəqil halda qaldıqları üçün həqiqi fəqərələr adlanırlar. Oma və büzdüm fəqərələri isə müəyyən yaşda bir-birilə birləşib, oma sümüyü və büzdüm sümüyü əmələ gətirirlər. Oa görə də bunlar qeyr-həqiqi  fəqərələr adlandırlır. (Şəkil 1.) 
                          
Fəqərələrin quruluşu bir-birinə oxşardır. Onlar formaca qısa sümüklərə aiddir. Hər bir fəqərələrin  öndə yerləşən canlı-cismi , arxaya baxan – qövsləri və qövsləri arasında fəqərə dəliyi vardır. Fəqərə qövsündən7 çıxıntı ayrılır: tək arxa çıxıntı, bir çüt köndələn, bir üst cüt və bir cüt alt oynaq çıxıntılar. Oynaq çıxıntılar üzərində oynaq səthləri vardır. Arxa və köndələn çıxıntılar arasında bağlar yerləşir. Fəqərə sütununda yuxarıdan aşağıya getdikcə ağırlıq qüvvəsi artdığı üçün fəqərələrin cismləri də böyüyür. Beşinci bel fəqərəsinn cisminin kütləsi bütün fəqərələrdən böyükdür. Fəqərə cismi ilə qövsləri arasında yerləşən dəliklər bütün fəqərələrdə birləşərək onurğa beyninə məxsus onurğa kanalı əmələ gətirir. Fəqərə cisminin  fəqərə qövsünə birləşdiyi nahiyədə oyma yerləşir. Üst və alt fəqərələrin oymaları birləşərək fəqərəarası dəlik əmələ gətirir. Bu dəliklərdən onurğa beyin sinirləri xaric olur.
Onurğanın ayrı-ayrı nahiyələrində yerləşən fəqərələr pesifik quruluş və funksiyaya malikdir.
Boyun fəqərələrinin cismlərinisbətən kiçikdir. Köndələn çıxıntıları üzərində onurğa arteriyasına məxsus dəliklər vardır. Arxa çəxəntıların ucları  (6-cı və 7-ci fqərə istisna olmaqla ) ikiyə haçalanıb. İlk fəqərlər quruluşca dogər fəqərələrdən fərqlənir və xüsusi ad daşıyır: I boyun fəqərəsi – atlas və II boyun fəqərəsi  ox fəqərəsi adlanır.
Atlasın cismi və arxa çıxıntısı yoxdur. O ön arxa qövslərdən  və qövslər arasında yerləşən yan tərəflərdən ibarətdir. Yuxarı hissədə ənsə sümüyüilə birləşməyə məxsus yumurta formalı oynaq səthi, alt tərəfəfində isə ikinci boyun fəqərəsilə birləşmə əmələ gətirən oynaq səthləri vardır.ön qövsün arxa tərəfində ox fəqərəsinin diş çıxıntısına məxsu oynaq səthi yerləşir.
Ox fəqərə digər boyun fəqərələrindən cisminin üzərində diş çıxıntısının olmasına görə fərqlənir. Bu çıxıntı birinci boyun fəqərəsinin  ön boyun fəqərəsinin ön qövsüilə birləşir. 

Döş fəqərələri cisimlərinin yan tərəflərində qabırğa baçlarının birləşməsinə məxsus yarım oymaların olmasına görə xarakterizə olunur. Döş fəqərələrinin əksəriyyətinin arxa çıxıntıları aşağıya yönəlmişdir. Bu xüsusiyyət onurğanın döş nahiyyəsinin hərəkətlərinin məhdudlaşdırır. Fəqərələrin yan çıxıntıları üzərində qabırğa qabarlarının birləşməsinə məxsus oynaq səthi vardır. Fəqərə cisimlərinin kütləsi aşağı getdikcə böyüyür. 
Bel fəqərələrinin cisimləri başqalarına nisbətən çox böyük olması və cisminin üst və alt səthinin paxlaya oxşar olması ilə fərqlənir. Bel fəqərələrini başqalarından ayıran tipik  xüsusiyyəti onların köndələn çıxıntılarının əsasında əzələrlərin bağlanmasına məxsus əlavə çıxıntı və üst oynaq çıxıntılarının arxasında məməvari çıxıntının olmasıdır. Tinli çıxıntıları qısa, hündür, enli və sagittal istiqamətdə  içəri çevrilmiş olur, bəzən belə vəziyyət aşağı döş fəqərələrində, oynaq çıxıntılarında müşahidə olunur.
Oma fəqərələri  16-18 yaşdan sonra birləşərək  oma sümüyünü əmələ gətirir. Oma sümüyü  üçbucaq şəlkində olub, onu  əsası enli olub yuxarıda axırıncı bel fəqərəsi ilə birləşərək qabağa doğru çıxmış bir çıxıntı-burun təşkil edir. Bunu mamalıq təcrübəsində çanağın boylama ölçüsünün hamilə qadınlarda müəyyənləşdirməkdə böyük əhəçiyyəti vardır. Ensiz ucunun zirvəsi aşağıya doğru uzanaraq birinci büzdüm fəqərəsi ilə brləşir.
Oma sümüyünün hamar basıq səthi önə, çanaq boşluğuna baxaraq iç səth- çanaq səthi və çıxıq səthi arxaya baxaraq arxa səth adlanır. Oma sümüyünün ön səthində 4 cüt oma dəlikləri yerləşir, bunlar bir-birilə birləşirlər. Arxa oma dəlikləri, onların birləşdirən omaarası kanallar vasitəsilə oma kanalı ilə birləşir. Bu kanal oma sümüyünün zirvəsinin dalındakı oma dəliyi ilə qurtarır, bunu yanlardan oma buynuzu əhatə edir. Oma sümüyü əsasının yan hissələri hamar olub, onun qanadları adlanır və burada yerləşən qulaq seyvanına bənzər səthlər vasitəsilə qalça sümükləri ilə birləşir.
   Oma sümüyün arxa səthində arxa çıxınılarının birləşməsindən orta daraq, bu darağın yan tərəfləridə oynaq çıxıntılarının birləşməsindən ara daraqları və bunlardan kənarda isə köndələn çıxıntıların birləşməsindən yan daraqlar əmələ gəlir.
Qadınlarda oma sümüyü enli və qısa, kişilərdə ensiz və uzun olur.
 Büzdüm fəqərələri bir-brilə birləşmiş 4 rudiment fəqərələrdən  (3-5 arasında dəyişir) ibarət olub, fəqərə əlamətlərindən yalnız cismi saxlanılmışdır. O, onurğalı heyvanların quyruq hissəsini təşkil edir. Formaca piramidaya oxşayır.
Fəqərə sütunun uzunluğu kişilərdə 70-73 sm, qadınlarda isə 66-69 sm olur. Qadınlarda və uşaqlarda onurğanın bədən uzunluğuna olan nsbəti kişilərə nisbətən çoxdur. Onun uzunluğu təkcə fəqərlərlə əlaqədar olmayıb, həm də fəqərələrarası qığırdaq disklərindən də asılıdır. Yaş artdıqca fəqərələrarası qığırdaq disklərinin hündürlüyü azalır.
Onurğqanın ən uzun nahiyəsi döş şöbəsidir (27-30 sm), bel nahiyəsinin uzunluğu (17-18 sm), boyun (13-14 sm), oma büzdüm (12-15 sm) dir.
Fəqərə sütununda fizioloji əyriliklər vardır. Belə ki, önə olan əyriliklərə lordoz, arxaya olan əyriliklərə kifoz deyilir. Onurğa əyriləri bədənin müvazinətini əmin edir, təkanları amartzasiyaya uğradır, döş çanaq oşluğunun tutumunu artırır. Boyun, bel 	lordozları və döş oma kifozları ayrıd edilir. Onurğanın boyunvə bel nahiyələri daha çox hərəkətli olduğu halda döş nahiyəsinin yuxarı və aşağı tərəfləri az hərəkətlidir. Orta hissədə isə (III-VII fəqərələr nahiyəsi) hərəkət daha məhduddur.
Fəqərə sütunu mütəhərrik xüsusiyyətə malik olub,  üfüqi fronlat ox ətrafında önə, arxaya əyilmə, üfüqi sagittal ox ətrafında  yanlara əyilmə və şaquli ox ətrafında yanlara dönmə hərəkətləri olur. Fəqərə sütunu önə əyildikdə boyun və bel lordozu azalır, döş kifozu isə çoxalır, açılma zamanı əksinə, döş kifozu azalır, boyum və bel lordozu artır.

